
Chè Paran nan Distri Fayette 

 

Nou kontan anpil pou n anonse nou y ap mete yon pwogram entèvansyon sou pye nan tout distri a, li rele RESET. Akwonim nan 

koresponn ak objektifs sa yo: Retabli relasyon pou anseye Atant yo ak Konpetans Sosyal yo ankò; Etabli Sipò Akademik & Social; 

epi Sible Bezwen Elèv yo & Paran yo. 

  

Objektif RESET la se etabli yon kad ki òganize pa mwayen Entèvansyon ak Sipò pou Konpòtman Pozitif (Positive Behavior 

Interventions and Supports, PBIS) ak Sistèm Sipò Plizyè Nivo (Multi-Tiered Systems of Support, MTSS).  Kad sa a pèmèt yo bay 

elèv yo sipò endividyèl pou yo reyisi sou plan akademik, pou yo montre yo gen bon konpòtman, epi pou yo kontribye nan yon 

kilti/klima akademik ki pozitif.  Entèvansyon RESET la gen yon filozofi ki baze sou jistis ak jesyon konpòtman yo dekri nan Kòd 

Konduit Fayette County Public Schools la.  

  

Nou atann pou pwogram RESET la y ap mete sou pye a bay rezilta sa yo:  

●​ Siksè Akademik: Yo pral bay elèv yo sipò akademik ki adapte pou ede yo amelyore pèfòmans akademik yo ak pwogrè 

yo.  

●​ Amelyorasyon Konpòtman: Elèv yo pral devlope konpetans konpòtman pozitif epi montre yon konduit ki apwopriye, ki 

ankouraje yon anviwònman aprantisaj ki an sekirite epi ki ankourajan pou yo menm ak lòt yo. 

●​ Kilti ak Anviwònman Akademik Pozitif: RESET pral kontribye nan kenbe yon kilti ak yon anviwònman akademik ki 

pozitif lè li abòde konpòtman ki gen enpak sou anbyans jeneral la. 

  

RESET se yon mezi disiplinè epi Depatman Edikasyon Kentucky ak Fayette County Public Schools konsidere l  tankou lè yo bay 

yon elèv sanksyon (sa vle di sispansyon anndan lekòl). Pou yo voye yon elèv nan pwogram RESET la, yo dwe sinyale l pou yon 

pwoblèm konpòtman ki anrejistre nan Infinite Campus, epi yo dwe chwazi RESET kòm solisyon.  

 

Si yon elèv nan edikasyon espesyal (Special Education, SPED) oswa sèvis 504, yo ta dwe konsilte ekip SPED oswa ekip 504 la, ki 

gen pèsonèl distri a ak/oswa lekòl la ladan l, pou revize epi, si sa apwopriye, pou ede nan devlopman nenpòt entèvansyon ak lòt 

sipò ki nesesè pou elèv la.  

 

Pandan tan yon elèv ap fè nan pwogram RESET la, li vrèman enpòtan pou l gen posiblite pou yo evalye bezwen akademik li ak 

sosyal li.  Sa gen ladan l devlopman yon plan endividyèl pou abòde pwogrè akademik yo, objektif pou yo prepare l pou inivèsite 

ak karyè pwofesyonèl ak bezwen sosyal ak emosyonèl li.  Anplis, yo ta dwe fè yon egzamen pwofon sou konpòtman ki te lakòz yo 

voye elèv la nan pwogram RESET la, ansanm ak yon estrateji ki byen reflechi k ap ede nou evite konpòtman sa a.  

  

Pwofesè yo ak Asistan Pwofesè yo ki nan pwogram SAFE la, Administratè yo, Konseye yo, Konseye Oryantasyon pou Preparasyon 

Inivèsite ak Karyè Pwofesyonèl yo, Travayè Sosyal yo ak Espesyalis Sante Mantal Distri a responsab pou bay sipò nan pwgram 

RESET la.  Yo atann pou pwofesè yo fasilite aksè ak materyèl pedagojik yo epi asire yo elèv yo ka soumèt travay yo fin fè pandan 

yo nan pwogram RESET la san okenn enpak negatif sou nòt yo.  

  

Y ap enfòme paran yo sou transfè elèv yo a nan pwogram RESET la nan espas 24 èdtan aprè yo fin aplike rezolisyon an selon Kòd 

Konduit Elèv nou yo (seksyon 5.02 Avi Konsènan I.S.S. Rooms/RESET, 6.01 Pwosedi Regilye (Aksyon Enfòmèl (Informal Action)), 

ak 6.02 Pwosedi Regilye (Sispansyon (Suspensions))). 

  

Nou kontan anpil pou nou kòmanse travay enpòtan sa a pou n mete pwogram RESET la sou pye epi sipòte elèv yo nan 

devlopman akademik yo, sosyal yo ak emosyonèl yo.  Ansanm, nou ka kreye yon anviwònman aprantisaj ki pozitif epi ki 

ankourajan pou tout elèv yo.  

 

Nou pwofite salye w. 

Dedeeh Newbern 

Responsab Sipò Elèv yo 

Fayette County Public Schools   


